
				এই পাতাটির মুদ্রণ সংশোধন করা প্রয়োজন। 
সমর্থ রামদাস স্বামী rok
আত্মতত্ত্ব সম্বন্ধে উপদেশ প্রদান করিয়া ভববন্ধন হইতে মুক্ত করুন। স্বামিজী জিজ্ঞাসা করিলেন,-“রাজনী! গুরুদক্ষিণা কি দিবে?” শিবাজী কহিলেন,-“যাহা আপনি চাহিবেন, তাহাই দিব।” রামদাস কহিলেন,-“তোমার পুত্রবৎ প্রজা পালন, আমার দক্ষিণাস্বরূপ হইবে।” শিবাজী ‘তথাস্তু’ বলিয়া তাহা অঙ্গীকার করিলেন। এইরূপে রামদাস স্বামী নিবৃত্তিমাৰ্গাবলম্বনেছু শিবাজীকে কর্ম্মমার্গে প্রবৃত্ত করিলেন। *
রামদাস স্বামী শিবাজীর কেবল মন্ত্রোপদেষ্ট গুরু ছিলেন, তাহ নহে। তিনি অনেক সময় শিবাজীকে উৎসাহ ও সৎ পরামর্শ প্রদান দ্বারা বিশেষ সাহায্য করিতেন। যবনগণের সংঘর্ষণে মারাঠা জাতির মধ্যে “সেলাম” ও “তসলিম” করিবার প্রথা প্রচলিত হইয়াছিল। মহাত্মা শিবাজী রাজা হইলে পর, রামদাস স্বামী উক্ত প্রথা উঠাইয়া দিয়া “রাম রাম” অর্থাৎ প্রণাম ও নমস্কার করিবার প্রথা রাজ্যমধ্যে প্রবর্ত্তিত করিতে শিবাজীকে অনুরোধ করেন। তদনুসারে সেই সময় হইতে সেলাম করিবার প্রথা রহিত হয়।
জাতীয় ভাষার প্রতি রামদাস স্বামীর অত্যন্ত অনুরাগ ছিল। তিনি বুঝিতে পারিয়াছিলেন যে, মাতৃভাষার উন্নতি ভিন্ন জাতীয় উন্নতির স্থায়িত্ব সম্ভব নহে। এই নিমিত্ত তিনি স্বয়ং মহারাষ্ট্রীয়


	“য়ামদাস ইতি ভূতলে গতং খ্যাতিমোতামুপস্থিত্য মারুতিম্।

সংপ্রণম্য নিজগাদ হে গুরো। মাং কুরুষ ভববন্ধ বর্জিতং॥
BBB DBDBD DD DDuBS DBDBDDBDBD D BDS পুত্রবৎ সকললোকপালনং দক্ষিণা মম তথেতি সোহব্রবীৎ ||”
-শ্রী শিবকাব্যে প্রথমশচমৎকারীঃ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১৭টার সময়, ৩০ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

